
Алғы сөз
Осы активтер көлеміндегі басқа өзгерістер шотын құру бойынша әдіснамалық нұсқаулық Қазақстан Республикасы Статистика агенттігінің 1999-2005 жылдары Мемлекеттік статистиканы жетілдіру бағдарламасын жүзеге асыру бойынша 2002 жылға арналған Іс-шаралар жоспарына сәйкес әзірленді.

Шот операция болып табылмайтын, себебі операциялар Жүйенің капиталмен операциялар шоты және қаржы шотында бейнеленеді,  басқа ағындардың нәтижесіндегі активтер мен пассивтер бастапқы және қорытынды баланстың мерзімі ішіндегі активтер, пассивтер және капиталдың таза құнының көлеміндегі өзгерістерді тіркеу үшін арналған.
Активтердің көлеміндегі басқа өзгерістер шотының көрсеткіштері ағымдық бағаларда көрсетілетін кезеңнің басына және кезең соңына бар активтердің үйлесуі үшін қажет (ұлттық байлықтың баланс кестелерінде), демек инфляцияны, инфляцияны есепке алмау қажет мерзім ішіндегі активтер құнының өзгеріс көрсеткішін (капиталмен операциялар шоты және қаржы шоты) есепке алатын активтер көлеміндегі басқа өзгерістер шотының көрсеткіштерін есепке алады. 
ҰШЖ жинақтау шоттарна жалпы кіріспе, активтер көлеміндегі басқа өзгерістер шоты және оның көрсеткіштерінің сипаттамасы
Ұлттық есепшілік жүйесі жинақтау шоттарының құрылымы
Активтер және пассивтер балансы және құрамына активтер көлеміндегі басқа өзгерістер шоты кіретін жинақтау шоттары институционалды бірліктердің меншігіндегі активтердің, олардың нақты кезеңдегі пассивтерінің құнын, сонымен қатар кезең бойына бұл құнның өзгеруін бейнелейтін шоттар тобын құрайды.
Баланстарда активтер мен пассивтердің есептік кезең басына және кезең соңына  қорлары көрсетіледі. Жинақтау шоттарында есептік кезең ішінде орын алған активтер мен пассивтер құнының, сонымен бірге капиталдың таза құнының өзгерістері тіркеледі. Жинақтау шоттары – ағындар шоттары, ондағы жазбалар есептік кезең ішіндегі экономикалық немесе басқа қызметтің көлеміне, сонымен қатар олармен байланысты операциялар мен басқа ағындарға тәуелді. Баланс өндіріс, бөлу және табысты пайдалану шоттары, сонымен қатар жинақтау шоттары бойынша барлық жазбалардың қорытынды мәндерін көрсете отыра, Жүйе шоттардың бірізділігін аяқтайды.

	
	Шоттар
	Пайдалану
	Ресурстар

	ЖИНАҚТАУ ШОТТАРЫ
	Капиталмен операциялар шоты
	Негізгі капиталдың жалпы жинақталуы
Материалды айналым құралдар қорларының өзгерісі минус негізгі капиталды тұтыну
Құндылықтарды таза сатып алу
Жерді және басқа өндірілмейтін активтерді таза сатып алу 
Таза кредиттер/таза қарыз
	Жинақтау
Алынған капиталды трансферттер минус төленетін капиталды трансферттер
Жинақтау және капиталды трансферттердің есебінен меншікті капитал таза құнының өзгерістері

	
	Қаржы шоты
	Қаржы активтерін таза сатып алу
	Таза кредиттер/таза қарыз 
Қаржы пассивтерін таза сатып алу

	
	Активтер көлеміндегі басқа өзгерістер шоты
	Активтер көлеміндегі басқа өзгерістер
	Активтер көлеміндегі басқа өзгерістер есебінен меншікті капитал таза құнының өзгерістері

	
	Қайта бағалау шоты
	Нақты бағалардағы өзгерістерге байланыс капитал құнының номиналды ұлғаюы/азаюы
    Активтер
Бейтарап қайта бағалау
    Активтер
Капитал құнының нақты ұлғаюы/азаюы
    Активтер
	Нақты бағалардағы өзгерістерге байланыс капитал құнының номиналды ұлғаюы/азаюы
    Пассивтер
Бейтарап қайта бағалау
    Пассивтер
Капитал құнының нақты ұлғаюы/азаюы
    Пассивтер
Нақты бағалардағы өзгерістер, бейтарап қайта бағалау, бағалардың салыстырмалы өзгерістері есебінен меншікті капиталдың таза құнының өзгерістері


Шот операция болып табылмайтын, себебі операциялар Жүйенің капиталмен операциялар шоты және қаржы шотында бейнеленеді,  басқа ағындардың нәтижесіндегі активтер мен пассивтер бастапқы және қорытынды балансының мерзімі ішіндегі активтер, пассивтер және капиталдың таза құнының көлеміндегі өзгерістерді тіркеу үшін арналған.

Активтердің көлеміндегі басқа өзгерістер шотындағы барлық жазбалардың жалпы сипаттамасы болып операциялармен байланысты емес өзгерістерді бейнелейтіндігі, бұл жазбалар активтер, пассивтер және капиталдың таза құнындағы әртүрлі өзгерістерді қамтиды.

Активтердің көлеміндегі басқа өзгерістер шотының маңызды функцияларының бірі - оқиғалардың қалыпты жағдайында Жүйеге нақты активтерді енгізу және шығаруды қамтамасыз ету. Бұл пайдалы қазбалардың кен орны секілді табиғи активтерге қатысты. Уақыт өте келе пайдалы қазбалар  кен орындарының ашылуы немесе жабылуы, әскери қимылдар нәтижесіндегі активтердің бұзылуы, басқа саяси әрекеттер және табиғи апаттар секілді факторлар нақты активтер көлемінің өзгеруіне әкеледі.

Мұндай активтердің пайда болуы мен ғайып болуы институционалды бірліктер мен табиғаттың әрекеттесуінің нәтижесі болып табылады және мұны институционалды бірліктердің арасындағы өзара келісім арқылы операциялар нәтижесіндегі активтердің пайда болуы мен ғайып болуынан айыру керек. Бұдан басқа мұндай пайда болу мен ғайып болу адам қызметінің нәтижесінде құрылған активтерге, мысалы пассивтер жағында нақты да, шартты да міндеттеме жоқ құндылықтар мен пайда болған іскерлік байланыстардың шартты құнына жатуы мүмкін.

Аталған шоттың тағы бір функциясы болып активтерден (сәйкес пассивтерден) потенциалды экономикалық пайдаға әсер ететін ерекше, күтпеген оқиғалардың салдарын көрсетеді. Мұндай оқиғаларға екіжақты келісім элементі жоқ, сондықтан операция болып табылмайтын белгілі бір институционалды бірлік активті иесінің келісімінсіз тартып алғандағы жағдай жатады.

Бұдан басқа аталған санатқа активтердің жойылуына әкелетін оқиғалар жатады (мысалы, табиғи апаттар және соғыстар). Басқа жақтан негізгі капиталды тұтыну немесе материалды айналым құралдарының қорын өзгерту секілді операциялар шығындар мен қираудың қалыпты деңгейін сипаттайды.

Қарастырылып отырылған шоттың үшінші функциясы институционалды бірліктер мен активтер жіктеліміндегі, сонымен қатар институционалды бірліктердің құрылымындағы бейнеленетін өзгерістер болып табылады.
Активтердің көлеміндегі басқа өзгерістер шоты қосалқы экологиялық шоттармен байланысты қамтамасыз ететінін атауға болады.

Барлық материалды өндірілмейтін активтер табиғи активтер болып табылады, ал олардың экономикалық пайда болуы мен ғайып болуы дәл осы шотта бейнеленеді.

Бұдан басқа шот негізгі капиталдың тұтыну көрсеткішіне кірмейтін негізгі қорлар тозуының экологиялық аспектін белгілеуге мүмкіндік береді.

Терминология мен мазмұндаманы жеңілдету үшін егер бұл контекст бойынша қажет болмаса, қаржы пассиві әрі қарай мұндай болып  аталмайды. «Қаржылық актив» қаржы активтерін де, пассивтерді де қамтитын  термині қолданылады.
Активтердің өзгеру санаттары және активтердің көлеміндегі басқа өзгерістер шотының құндық бағасы мен оның көрсеткіштерінің сипаттамасы
1. Активтердің өзгеру санаттары және құндық бағасы
Активтердің көлеміндегі басқа өзгерістер шоты активтер/пассивтер өзгерістерін келесі тоғыз санат бойынша бейнелейді: 
К.3 Өндірілмеген активтердің экономикалық пайда болуы

К.4 Өндірілген активтердің экономикалық пайда болуы

К.5 Егілмейтін биологиялық ресурстардың табиғи өсуі

К.6 Өндірілмейтін активтердің экономикалық ғайып болуы

К.7 Апаттар салдарынан шығындар

К.8 Орны толтырылмайын тәркілеулер
К.9 Басқа санаттарға жатқызылмаған қаржылық емес активтердің көлеміндегі басқа өзгерістер

К.10 Басқа санаттарға жатқызылмаған активтер мен пассивтердің көлеміндегі басқа өзгерістер

К.12 Жіктелім мен құрылымдағы өзгерістер

Бұл баптардың көп бөлігі өндірілген активтер, өндірілмеген активтер немесе қаржы активтеріне жатады.

Активтердің көлеміндегі басқа өзгерістер шотындағы көп баптар басқа жинақтау шоттарындағы баптармен тығыз байланысты. Кейбір баптар капиталмен операциялар шотымен байланысты, мысалы экономикалық пайда болу операцияның нәтижесі болғанда; басқа қатарлар баланста тұрған активтердің өзгерісін бейнелейді, мысалы негізгі қорлар  пайдалану мерзімінен бұрын шыққанда. Операцияларды құндық бағалаудың жалпы қағидатын қолдану, яғни нарықта байқалатын бағаларда ҚРСА-ң бұрын жарияланған әдіснамалық ұсыныстарында (қаржы шоты, қайта бағалау шоты) талқыланды. Сондай-ақ, қорларды бағалау әдісі (активтер мен пассивтер балансын құру күніне нарықта сатып алынады деген болжау негізінде бағаланады) бұрын қаралған. Бұл бөлімде нарықта байқалып жатқан бағаларды қолдану, болашақта күтілетін пайданың ағымдағы (немесе дисконтталған) құны және ағымдағы қалдық құн қарастырылады. Ағындардың түрлі санаттарын бағалау әдістерін пайдалану тиімділігіне байланысты кейбір жалпыламалар төменде көрсетілген:

а) Экономикалық пайда болу (яғни әлдебір зат активтер ортасына кіріп, сәйкесінше активтер мен пассивтер балансында көрсетілуі тиіс болып саналғанда) кейбір жағдайларда құнды бағалау үшін пайдалануға болатын нарықтағы операциямен байланысты. Мұндай жағдай абырой және іскерлік байланыстар, құндылықтар мен тарихи ескерткіштерді сатып алуда орын алады. Басқа бірқатар жағдайларда экономикалық пайда болуды активтердің баланстық құны секілді бағалау керек болады, яғни болашақта активтен күтілетін пайда ағындардың  ағымдық немесе дисконтталған құны бойынша бағаланады. Көрсетілген әдіс мысалы, пайдалы қазбалардың кен орындары мен материалды емес өндірілмейтін қаржылық емес активтерге (табылған іскерлік байланыстардың шартты құнын алып тастағанда) байланысты пайдалануы міндетті.
b) Өндірілмейтін активтердің экономикалық ғайып болуы, апаттар салдарынан шығындар және орны толтырылмайтын тәркілеулер – бұл санаттар активтер сферасына енгізілген активтерге әсер ететін ерекше, күтілмеген жағдайларға байланысты. Сөйтіп, егер ғайып болу толық болса  – активтердің көлеміндегі басқа өзгерістер шотының бабы бойынша құндық бағалау актив үшін соңғы баланста көрсетілген сомаға (бағалардың ауытқуы есебімен қажеттілік жағдайында түзетілген) немесе егер ғайып болу толық болмаса – осы соманың үлестеріне негізделетін болады.
2. Көрсеткіштердің сипаттамасы
Өндірілмейтін активтердің экономикалық пайда болуы (К.3)

Қаржылық емес өндірілмейтін активтер анықтама бойынша өндіріс өнімі болып табылмайды. Демек, мұндай активтер капиталмен операциялар шоты бойынша тіркелетін жалпы жинақтау процесінде пайда болатын активтерге жатпайды. Кейбір активтер табиғи текке ие, ал басқалардың пайда болуы өндіріспен байланысты емес, қоғаммен құрылған теориялық құрылым болып табылады. Бұдан әрі талданатын жағдайлар мұндай түрлі активтер көлемінің қосулар есебінен артуын сипаттайды. Бұл ретте «пайда болу» термині Жүйеде анықталғандай өндіріс процесінің нәтижесіндегі қосуларға қарсы қойылады. Мұндай экономикалық пайда болудың мысалы ретінде барланған жер асты ресурстар көлемінің өзгерісі және табиғи активтердің институционалды бірліктердің тікелей бақылауына, жауапкершілігіне және басқаруына өту дәлел болады.
Пайдалануға жарамды жер асты ресурстарының көлеміне жалпы қосулар
Жер асты ресурстары немесе жер қойнауы Жүйеде бар технология деңгейін және салыстырмалы бағаларды есепке алғанда, экономикалық тұрғыдан өңдеу орынды болып табылатын барланған көмір, мұнай, табиғи газ, кен және кенді емес минералдар анықталады. Көрсетілген жағдайларда секторлар бойынша бар резервтердің сатып алынуы және шығып қалуы капиталмен операциялар шотында көрсетіледі. Басқа жақтан, активтердің көлеміндегі басқа өзгерістер шотында экономика үшін түгелдей көлемді өзгертетін арттыру мен азаюлар көрсетіледі.

Ресурстарды арттыру мүкіндіктерінің бірі – жүйелік зерттеулер және геологиялық барлау жұмыстары немесе кездейсоқ жағдайдың нәтижесінде пайдалануға жарамды жаңа кен орындарының ашылуы. Бұл ресурстардың анықтамаларында тағы бір экономикалық пайда болудың әдісі салынған: шарттардың өзгеруі нәтижесінде. Сөйтіп, ресурстардың көлемі бұрын пайдалануы рентабельды болмаған, бірақ техникалық прогресс немесе салыстырмалы бағалардың өзгеруіне байланысты экономикалық пайдалы болған кен орындарын өңдеу есебінен артуы мүмкін.

Басқа табиғи активтердің экономикалық қызметке қосылуы
Экономикалық активтер институционалды бірліктердің мүлік құқықтары қолданылатын және иелері одан экономикалық пайда алатын объектілер болып табылады. Экономикалық активтер критерийіне жауап беретін табиғи ресурстарға институционалды бірліктердің тікелей бақылауында, жауапкершілігінде және басқаруындағылар жатады. Экономикалық пайда болу экономикалық активтер санатына көшу болып табылады.

Елдің географиялық территориясына жататын жердің барлығы Жүйе активтерінің сферасына міндетті түрде кірмейді. Сөйтіп, жер Жүйеде жабайы немесе қараусыз күйінен меншік құқығы орнатылып және оның шаруашылық игеріле басталуы мүмкін күйге өткенде көрсетіледі. Бұдан басқа жерлер аумағы теңіз түбі болған жерлерді құрғату, бөгеттерді құру есебінен шағын көлемде ұлғайтылу мүмкін. Мұндай игеру есебінен жер қорының ұлғаюы активтердің көлеміндегі басқа өзгерістер шотында тіркеледі.

Экономикалық пайдаланудағы өзгерістермен шартталған өндірілмейтін активтердің сапалық өзгерісі
Шотта тіркелетін өзгерістер бұдан әрі сипатталатын жіктелімдегі өзгерістер арқылы көрсетілетін  экономикалық пайдаланудың түрлеріндегі өзгерістердің эквиваленті болып табылады – мысалы, егілетін жерлердің құрылыс салынатын жерлер санатына өту. Аталған жағдайда актив активтер шегарасына қосылған және дәл экономикалық пайдаланудың өзгерісі нәтижесінде активтің сапалық өзгерісі активтің қосымша санының пайда болуы ретінде қарастырылады.
Материалды емес өндірілмейтін активтердің пайда болуы
Қаржылық емес материалды емес өндірілмейтін активтер – қоғаммен құрылған және заңды түрде куәландырылған немесе есептік құжаттарда көрсетілген ғимараттар. Олар патент тіркелуі, үшінші жаққа берілетін контрактілерге қол қою кезінде немесе кәсіпорынды таза құнынан артық баға бойынша сатуы кезінде және т.с.с. кезде Жүйеде көрсетіледі. Объектті патенттеу – заң немесе сот шешімі  негізінде авторлық құқықтың расталуы. Беріліп жатқан контрактіге қол қою кім пайда ұсынатынына қарамастан,  үшінші жаққа берілуі мүмкін, шарттар бойынша жақтар экономикалық пайда алуы бойынша міндетті түрде келісімнің күшіне енуін білдіреді.
Кәсіпорын таза құнынан артық баға бойынша сатылған кезде сату бағасы мен таза активтердің құны арасындағы айырмашылық іскерлік байланыстардың шартты құны деп аталады. Егер мұндай актив сату/сатып алу актісімен куәландырылмаса, экономикалық актив болып есептелмейді: оның Жүйеге қосудың жалғыз шарты шынында сатып алу болып табылады. Екі нұсқа болуы мүмкін. Квазикорпорацияға жатпайтын корпоративті кәсіпорынды сату/сатып алу кезінде алынған іскерлік байланыстардың шартты құны («гудвилл») осы  кәсіпорынның сатып алу бағасының оның капиталының таза құнынан (оның бөлек ашылған және бағаланған активтер мен пассивтерден шығарылатын) артуды білдіреді.

Өндірілетін активтердің экономикалық пайда болуы (К.4) 
Активтердің көлеміндегі басқа өзгерістер шотында пайда болуы көрсетілетін өндірілген активтерге құндылықтар мен тарихи ескерткіштер жатады, еске сала кету қажет, соңғысы активтер жіктелімінде тұрғын жай және басқа ғимараттар мен құрылыстармен бірге бір топта көрсетіледі. Мұндай активтерге аса немесе едәуір құнды объектілер, құрылыстар және орындар жатады. Капиталмен операциялар шоты құндылықтар мен тарихи ескерткіштердің сатып алуын жаңадан тауар немесе импорт түрінде, сонымен қатар жіктелімге құндылықтар мен тарихи ескерткіштер ретінде қосылған бар тауарлармен операциялар тіркеледі. Егер иесінің меншігінде қалған тауарлар бұрын баланста тіркелмеген болса, атап айтқанда олардың аса немесе едәуір құндылығы операция немесе тауарды ресми бағалау нәтижесінде танылса, активтердің көлеміндегі басқа өзгерістер шотында тіркелетін экономикалық пайда болу болып саналады.
Асыл тастар, антиквариат және көркем өнер туындылары секілді құндылықтарға келсек, активтер және пассивтер балансында тіркелмеген тиісті объектілердің жоғары құны мен көркемдік маңыздылығы тұңғыш рет танылса, экономикалық пайда болу ретінде жіктеледі.

Тарихи ескерткіштерге келсек, активтер және пассивтер балансында тіркелмеген сәйкес құрылыстар мен объектілердің өзгеше археологиялық, тарихи немесе мәдени мәнділігі тұңғыш рет танылса, экономикалық пайда болу ретінде жіктеледі және активтердің көлеміндегі басқа өзгерістер шотында көрсетіледі.
Егілмейтін биологиялық ресурстардың табиғи өсімі (К.5)

Егілмейтін биологиялық ресурстардың табиғи өсімі – жабайы өсетін ормандар, балық қорлары және т.б. – түрліше болуы мүмкін: орман өседі, балықтар қоры ұлғаяды. Бұл ресурстар экономикалық активтерге жатпайтынына қарамастан, олардың өсу үдерісі институционалды бірліктердің тікелей бақылауында, жауапкершілігінде және басқаруына қарамайды және сондықтан өндіріс болып табылмайды. Мұндай активтердің артуы экономикалық пайда болу ретінде қарастырылу қажет және активтердің көлеміндегі басқа өзгерістер шотында көрсетіледі.

Өндірілмейтін активтердің экономикалық ғайып болуы (К.6)

Капиталмен операциялар шоты және қаржы шоты активтің Жүйеден «шығуының» үш амалын береді: негізгі капиталды тұтыну, алып тастау нәтижесінде және қорлардың ағымдағы шығындары мен келісімнің шарттарына сәйкес қаржы талаптарын өтеу нәтижесінде. Бірақ бұл амалдардың ешбіреуі қаржылық емес өндірілмейтін активтерге қолдануға келмейді. Активтердің көлеміндегі басқа өзгерістер шоты активтердің шығуын тағы бір амалмен көрсетеді – олардың экономикалық мәндегі ғайып болуымен. Мұндай ғайып болудың тағы бір түрі азаю болып табылады. Экономикалық ғайып болу басқаша көрсетілу мүмкін, мысалы, техникалық даму деңгейінің немесе баға арақатынасының  өзгеруіне байланысты өңделудегі ресурстардың қысқаруы түрінде немесе жерді дұрыс пайдаланбаудың нәтижесінде жердің азаюы және жабайы аңдар мен өсімдіктердің қысқаруы түрінде көрсетілуі мүмкін.
Табиғи экономикалық активтердің азаюы (К.6.1)

Табиғи ресурстардың азаюы бұл активтерді табу және толық пайдалану нәтижесіндегі пайдалы қазбалар кен орындары құнының төмендеуі.

Негізінде аталған санатқа активтерге жататын ормандарды тазалау, балықтарды ұстау және басқа пайдалану, су ресурстарының азаюына теңдес табиғи ормандар, ашық теңіздегі балықтар қоры және басқа да егілмейтін биологиялық ресурстардың азаюы жатады.
Өндірілмейтін активтердің басқа экономикалық ғайып болуы (К.6.2)
Пайдалануға жарамды жер қойнауы ресурстарының көлеміндегі басқа қысқарулар

Мұнда есептелетін өзгерістер технологиялық деңгей және салыстырмалы бағалардың өзгеруіне байланысты пайдалануға жарамдылығын қайта бағалау нәтижесіндегі жер асты ресурстарының пайдалануға жарамды көлеміне жалпы қосымшалар үшін теріс корреспонденттелетін операцияларды білдіреді.
Өндірілмейтін активтердің экономикалық пайдаланудағы өзгерістермен шартталған сапалық өзгерістері

Мұнда есептелетін өзгерістер, мысалы өңделудегі жерлердің қауымдық жайылымдар түріне өтуі секілді жерді пайдаланудағы өзгерістермен корреспонденттелетін жер құнының төмендеуі есепте жіктелімдегі өзгерістер ретінде көрсетіледі. Бұл өндірілмейтін активтердің экономикалық пайда болуында көрсетілетіндей сапалық өзгерістерге симметриялы.

Экономикалық қызметпен шартталған өндірілмейтін активтердің нашарлауы 
Шаруашылық қызмет нәтижесінде жерлердің, су ресурстарының және басқа табиғи байлықтардың кез-келген нашарлауы активтердің көлеміндегі басқа өзгерістер шотында көрсетілуі тиіс. Нашарлау қалыпты шектен шықпауы мүмкін және кезеңдік, демек болжаулы сипатта болуы мүмкін (мысалы, шаруашылық қызмет нәтижесінде) немесе болжам деңгейі төмен – мысалы, топырақ эрозиясынан пайда болған нашарлау, орманның азаюы немесе ауылшаруашылығын тиімсіз жүргізу тәжірибесі, қышқылды жаңбырлардың зиянды әсерінен немесе ауылшаруашылық жер-суларынан тыңайтқыштардың балық қорларына шайылуы және т.б.

Беру құқығымен алынған іскерлік байланыстар, келісімшарттар және т.с.с. есептен шығарылу және жойылуы, сонымен қатар патенттік қорғау мерзімінің өтіп кетуі 
Активтердің көлеміндегі басқа өзгерістер шотында тек қана материалдық емес өндірілмейтін активтердің пайда болуы көрсетілмейді, бұдан басқа есептен шығарылу, қолданысты тоқтату немесе мерзімнен өтіп кету көрсетіледі. Алынған іскерлік байланыстардың шартты құнына келетін болсақ, оның амортизациясын елдің есеп нормаларына сәйкес кәсіпорынды сатып алудан кейінгі мерзім үшін есептеу керек; патенттік қорғаудың өтіп кетуі патент әрекет етуінің барлық мерзімі кезінде тіркелу міндетті.

Апаттар нәтижесіндегі шығындар (К.7) 
Активтердің көлеміндегі басқа өзгерістер шотында көрсетілетін өндірілмейтін табиғи активтердің азаюы табу, егін жинау кезіндегі және т.б. қалыпты шығындарды қамтиды, ал өндірілмейтін активтердің нашарлауы шаруашылық қызмет нәтижесіндегі зиянды қамтиды. Бұл шот бойынша тіркелетін апаттар нәтижесіндегі шығындар кез келген санатқа кіретін активтердің бұзылуына әкелуі мүмкін ірі масштабты, бір ретті және ерекше жағдайлардың нәтижесі болып табылады.

Әдетте мұндай жағдайлар жеңіл анықталады. Оларға ірі жер сілкіністер, жанартау атқылауы, құйын, қуаңшылық және басқа да табиғат апаттары жатады; әскери қимылдар, көтерілістер және басқа да саяси жағдайлар; сонымен қатар уландырғаш заттардың ірі тасуы немесе атмосфераға радиоактивті бөлшектердің тасталуы секілді техникалық апаттар.

Бұдан басқа, аталған санатқа күшті су тасқыны немесе жер эрозиясы секілді маңызды шығындар жатады; қуаңшылық немесе эпидемия нәтижесіндегі өсімдіктер және жануарлардың қырылуы (егілетін активтерге қосылатын); орман өрттері немесе жер сілкінісі нәтижесіндегі ғимараттар, құрал-жабдық немесе құндылықтардың жойылуы; табиғи апаттар немесе саяси жағдайлар нәтижесіндегі ақша таңбаларының немесе ұсынылатын бағалы қағаздардың кездейсоқ жойылуы.

Орны толтырылмайтын тәркілеулер (К.8)      
Ресми органдар немесе институционалды бірліктер резидент еместерді қоса алғанда, оның толық құнын орнын толтырмай, басқа бірліктердің мүлкін тәркілеуі мүмкін, еске сала кететін, мұндай тәркілеулер салық төлемдерімен, айыппұл және ұқсас алымдармен байланысты емес. Активтерді басып алу ұлттық заңнаманы немесе халықаралық құқық бұзушылықпен жүзеге асуы мүмкін. Мұндай тәркілеулер капиталды трансферттерге жатпайды және капиталмен операциялар шотында тіркелмейді.

Егер төленетін өтемақы активтің баланста көрсетілген нарықтық немесе тиісті құнынан әлдеқайда төмен болса, айырма активтен айырылатын институционалды бірлік үшін активтердің орны толтырылмайтын тәркілеулер ретінде активтердің ұлғаю түрінде көрсетіледі.

Басқа санаттарға жатқызылмаған қаржылық емес активтердің көлеміндегі басқа өзгерістер (К.9)    
Активтердің көлеміндегі басқа өзгерістер шоты сонымен қатар күтпеген оқиғалар активтерді пайдалану немесе иеленуден алынатын экономикалық пайдаларға әсерінің жүйелік есебін жүргізуге мүмкіндік береді. Негізінде әңгіме негізгі капиталды тұтынудың немесе қорлардың қысқару нормаларын  назарға орнатуда алынбаған (қалыпты физикалық тозу, моральды ескіру және кездейсоқ зақымдауды сипаттайтын) оқиғалардың салдары туралы.  Мұндай оқиғаларға күтпеген ескіру, беріктіктің бұзылуына байланысты және т.с.с. негізгі қорлардың есептен ерте шығуы, сонымен қатар қорлардың айрықша жоғалуы жатады. Тәжірибеде төменде талқыланатын санаттар арасындағы айырмашылықтарды айыру оңай емес.

Күтпеген ескіру  
Негізгі капиталды тұтыну активтердің күтпеген ескіруін есепке алмайды, ал бұл көрсеткішке салынатын сома активтердің қалыпты ескіру үдерісіне байланысты нақты ескіруден аз болуы мүмкін. Сондықтан активтердің көлеміндегі басқа өзгерістер шотында жетілдірілген технологияны енгізудің нәтижесінде негізгі қорлар құнының төмендеуін көрсету қажет (толық немесе жартылай есептен шығару).

Негізгі капиталды тұтынуға қосылатын қалыпты шығындар мен нақты шығындар арасындағы алшақтық

Негізгі капиталды тұтыну көзделмеген бұзылуды көздемейді, ал қарапайым зақымдарға байланысты көзделген сома нақты келген зияннан аз (немесе көп) болуы мүмкін. Барлық экономика масштабында бұл айырмашылық қағида ретінде көп емес, бірақ бөлек бірліктер үшін қағида ретінде едәуір және таңбасында өзгеруі мүмкін. Сондықтан аталған себептер салдарынан активтердің көлеміндегі басқа өзгерістер шотында негізгі қорлар құнын азайту (немесе ұлғайту) үшін түзетулер қарастыру қажет.

Негізгі капиталды тұтынуда есептелмейтін негізгі қорлар сапасының нашарлауы

Негізгі капиталды тұтыну активтер сапасының көзделмеген экологиялық нашарлауын есепке алмайды. Сондықтан активтердің көлеміндегі басқа өзгерістер шотында негізгі қорлар құнының мысалы, ғимараттар немесе автокөліктің бетіне атмосферадағы қышқылдардың немесе жаңбырлардың әсері нәтижесінде төмендеуі көрсетілуі тиіс.

Аяқталуына немесе экономикалық пайдалануға кіргізуге дейін өндірістік объектілерден бас тарту

Құрылысы ұзақ уақытты алатын өндірістік жайлар құрылыс аяқталғанға немесе пайдалануға кіргізуге дейін рентабельді емес болып қалуы мүмкін. Мысалы, кейбір атомдық электростанциялар немесе өнеркәсіптік объектілер (әсіресе бұрын орталықтандырылған жоспарлы экономикасы болған немесе дамушы елдерде) ешқашан пайдалануға кіргізілмеуі мүмкін.

Материалды айналым құралдар қорының айрықша шығындары

Осы бап бойынша өрт, ұрлық, астық қоймаларына құрт-құмырсқаның жұғуы және т.с.с. нәтижесіндегі айрықша шығындарды есепке алу қажет. Мұндай түрдегі айрықша шығындар қағида ретінде үнемі емес және қалыпты шығындардан көлемі бойынша көп болады.

Басқа санаттарға жатқызылмаған қаржылық емес активтер көлеміндегі басқа өзгерістер

Осы бап бойынша капиталмен операциялар шоты бойынша операция болып табылмайтын, холдингтік табысқа немесе шығынға жатпайтын және жоғарыда аталған бірде-бір санатқа кірмейтін қаржылық емес активтің өзгерістері есептелуі тиіс. Мысалы, күтілгеннен активтер экономикалық та, физикалық та ұзағырақ қызмет етуі мүмкін.


Басқа санаттарға жатқызылмаған қаржылық активтер мен пассивтер көлеміндегі басқа өзгерістер (К.10) 

Институционалды бірліктерге талаптар болып табылатын қаржылық активтердің көп бөлігі қарыз алушы кредит берушіге болашақта төлемді (немесе төлемдерді) жүргізуге міндеттеме алғанда пайда болады; міндеттеме борышкер ескертілген шарттарды орындаған мезетте өтеледі. Бірақ пассивтер жағында шартты болса да міндеттеме жоқ активтер құрылуы және аталған түрде жойылуы мүмкін емес; сондықтан олар Жүйеге активтердің көлеміндегі басқа өзгерістер шоты арқылы кіргізіледі және шығарылады.

Арнайы қарыз алу құқықтарын (АҚАҚ) бөлу және жою

ХВҚ тарапынан АҚАҚ жаңа бөлулер ХВҚ тарапынан АҚАҚ жоюмен теңдес активтердің көлеміндегі басқа өзгерістер шотында көрсетіледі. Бөлу ақша-несиелік реттеу органдары активтерінің ұлғаюына, ал жою – олардың активтерінің азаюына әкеледі. Бұл ретте ХВҚ мұндай активтер бойынша ешқандай міндеттемелерді қабылдамайды.

Үмітсіз қарыздарды кредиторлардың есептен шығаруы
Бұл бап бойынша кредитормен қаржы талабын банкроттық немесе басқа факторларға байланысты инкассациялауды мүмкінсіз деп тануды,  сонымен қатар кейіннен мұндай талапты кредитордың активтер және пассивтер балансынан, сәйкес борышкердің де міндеттемесін алып тасталуын есептеу қажет.
Бұл бапқа борышкер мен кредитор арасындағы өзара келісім бойынша қарызды жою жатады; мұндай жою қаржы шотында талаптарды біржолы жоюмен қатар борышкердің пайдасына кредитор тарапынан капиталдық трансферт ретінде капиталмен операциялар шотында көрсетіледі.

Белгіленген мөлшердегі жәрдемақы зейнетақы қорлары үшін         «Басқа дебиторлық/кредиторлық берешек» бойынша корреспонденттелетін бап 
Жәрдемақылардың белгіленген мөлшерімен зейнетақы бағдарламаларында оларға қатысатын қызметкерлерге зейнетақы жәрдемақыларының кепілденген мөлшері көзделген. Жәрдемақы көлемі қатысушылардың өтілі және жалақысына байланысты белгілі бір формула бойынша және қор активтеріне ішінара тәуелді. Аталған бағдарламаларға активтер көлеміндегі басқа өзгерістер шотында жазба жәрдемақылар құрылымындағы өзгерістердің нәтижесі болып табылатын өзекті анықталатын міндеттемелер көлемінде (жәрдемақы алушылардың жас құрамы және өтілдегі өзгерістеріне қарамастан) көрсетіледі. Жәрдемақылар құрылымының өзгерісі ретінде формуланың қайта қарастырылуы, зейнетке шығу жасының төмендеуі немесе жылдық зейнетақы немесе барлық зейнетақылардың төлеу ретіне қарай өсімін қаржыландыру (әдетте жылына пайыздар көлеміндегі бекітілген сан ретінде анықталады) қарастырылады.
Қаржы активтерінің көлеміндегі түрлі басқа өзгерістер

Бұл бап бойынша қаржы шоты бойынша операция болып табылмайтын, холдинг табысына немесе шығынға жатпайтын, жіктелімдегі өзгерістер нәтижесінде пайда болмайтын және жоғарыда аталған санаттардың ешбіреуіне жатпайтын қаржы активтері және пассивтерінің кез келген өзгерісін есепке алу қажет.

Жіктелім және құрылымның өзгеруі (К.12) 
Активтер көлеміндегі басқа өзгерістер шотында институционалды бірліктер жіктеліміндегі және активтер мен пассивтер жіктеліміндегі өзгерістерді сипаттайтын активтер мен пассивтер өзгерісі есепке алынады.

Секторлардың құрылымындағы және жіктеліміндегі өзгерістер (К.12.1)
Институционалды бірліктің бір сектордан басқаға өтуі оның балансының өтуімен еріп жүреді. Мысалы, егер корпоративтік емес кәсіпорын өз иесінен қаржылық жағдайда тым тәуелсіз бола бастаса және квазикорпорация кескіндерін иеленсе, мұндай кәсіпорын балансымен бірге үй шаруашылықтар секторынан қаржылық емес корпорациялар секторына өтеді.

Мұнда құрылымдағы өзгерістер де тіркеледі. Қаржы шоты корпорациялар құрылымының өзгеруіне байланысты кейбір қаржы активтері мен пассивтерінің жоғалуы немесе пайда болуын қамтымайды. Корпорация басқа корпорация немесе басқа корпорациялармен жұтылу нәтижесінде жеке заңды тұлға ретінде өмір сүруін тоқтатқанда (мұндай түрде Жүйеден институционалды бірлік жоғалады), барлық талаптар мен міндеттемелер (оны жұтқан корпорацияға байланысты бұл корпорацияның акциялары мен құнды қағаздарын қоса алғанда) жойылады. Бұл қаржы құралдарын жою есепте жіктелім және секторлар құрылымындағы өзгерістер ретінде көрсетіледі.

Егер басқа жақтан бір немесе басқа корпорация заңды түрде екі (немесе бұдан артық) институционалды бірлікке бөлінсе, акциялар мен капиталға қатысудың басқа түрлерін қоса алғанда жаңа талаптар және міндеттемелер пайда болуы мүмкін. Бұл қаржы құралдарының пайда болуы аталған санатта да көрсетіледі.

Активтер және пассивтер жіктеліміндегі өзгерістер (К.12.2)

Кейбір кезде жіктеу санаты бастапқы баланстағы санаттан айырмашылығы бар капиталмен операциялар шоты және қаржы шоты бойынша активтермен операциялар тіркеледі. Бұл активтің мақсаты өзгергенде, мысалы, монетарлық емес алтын монетарлы алтын дәрежесіне немесе жайылым жерлер құрылыс салуға берілген кезде тән. Жіктелімдегі өзгеріс екі жазба үшін де бірдей құн бойынша, яғни активтің құны бойынша оны пайдаланудың өзгерісіне дейін тіркеледі. Егер өндірілмейтін қаржылық емес активті пайдаланудың өзгеруі оның құнының өзгеруін білдірсе, соңғысы сапалық сипаттамалардың өзгерісі ретінде қарастырылады – басқа сөздермен, көлемнің өзгерісі – және есепте өндірілмейтін активтердің экономикалық пайда болуы немесе экономикалық ғайып болуы ретінде көрсетіледі.

Экономикалық активтердің ақпарат көздері және активтердің көлеміндегі басқа өзгерістер шоты көрсеткіштерін анықтау әдістері
Экономикалық активтер ҰШЖ-де жеке меншік құқықтары таралатын және оларды иелену немесе пайдаланудың нәтижесінде иелері экономикалық пайда алуы мүмкін объектілер ретінде анықталады. Экономикалық активтер қаржылық емес және қаржылық активтерден тұрады. Қаржылық активтердің қаржылық емес активтерден айырмашылығы олардың көпшілігі басқа институционалды бірліктерге талаптар болып табылуы, яғни оларға басқа бірліктердің қаржы міндеттемелері қарсы келеді. Активтер көлеміндегі басқа өзгерістер шотын құру үшін қаржылық және қаржылық емес активтер бойынша бар ақпарат көздері қағида ретінде, ҰШЖ талаптарына толық қанды жауап бермейді, бұл облыста толық есеппен қамтамасыз етпейді. Бірақ бұл сәйкессіздіктің деңгейі бөлек секторлар және көрсеткіштер үшін ерекшеленеді.

Активтер көлеміндегі басқа өзгерістер шотының көрсеткіштерін анықтау үшін өндірілмейтін материалды активтер бойынша ақпарат көздері жоқ. Өндірілмейтін материалды активтер бойынша сараптама бағалауды құру кезінде пайдалану үшін бөлек көрсеткіштер Қазақстан Республикасы Ауылшаруашылығы министрлігінің Орман, балық және аң аулау комитеттерінің, Қазақстан Республикасы Индустрия және сауда министрлігінің Геология және жер қойнауын қорғау комитеттерінің жүргізуінде. Бірақ мемлекеттік меншіктегі биологиялық ресурстар мен пайдалы қазбалар қорларының құндық бағалауы жүргізілмейді. Сараптама жолымен, энергетикалық және басқа тауарлардың дүниежүзілік нарықтардағы бағалары туралы Дүниежүзілік Банкінің мәліметтерін, баға кесулері бойынша Лондон биржасының ақпаратын пайдалана отыра анықтау ұсынылады.
Қаржылық емес кәсіпорындардың бухгалтерлік есебінде қаржылық емес активтер бойынша активтер көлеміндегі басқа өзгерістер шотын құруға қажет негізгі ақпарат бар. Бірақ активтер көлеміндегі басқа өзгерістер шотын құруға қажетті көптеген мәліметтер ҰШЖ қағидаларына сәйкес кәсіпорындарда аналитикалық есепте бар және жиынтық бухгалтерлік есептіліктерде көрсетілмейді. Бұдан басқа қазіргі кездегі бухгалтерлік есептегі бірқатар баптардың мазмұны мен бағалауы ҰШЖ концепцияларына сәйкес келмейді және түзетуді талап етеді. Алайда қаржылық емес кәсіпорындар үшін дәл бухгалтерлік есептің мәліметтері активтер көлеміндегі басқа өзгерістер шотын құру үшін ақпараттың негізгі көзі болып табылады.

Бухгалтерлік есеп баланстық құн бойынша нақты күнге материалды айналым құралдарының барын есептеуді қарастырады. Баланстық құн – бұл активтерді сатып алу құны. Бұл ретте активтер қашан және қандай баға бойынша сатып алынғаны белгісіз.  Сонымен қатар ресурстар бұрын өндірілуі мүмкін және қорларда өндірістегі шекті пайдалануға дейін сақталуы мүмкін. Ресурстарға бағалар олардың өндіріс және қорларға түсу мерзімі аралығында, қорлардан алу және өндірісте пайдалану мерзімі аралығында қағида ретінде өзгереді. Уақыт өте келе бағалардың өзгеруі өндіріс нәтижесінде емес – олар қорларда болуына байланысты құнның өзгеруін білдіреді, яғни холдинг пайдасы немесе шығын болып табылады (бағалардың төмендеуі жағдайында). Сөйтіп, тәжірибеде нақты күнге материалды құралдар сомарлы құнының есептік цифрында түрлі бағалардағы аттас айналым бірліктер болуы мүмкін. 
Бұл кемшіліктерді банк және мемлекеттік қаржы статистикасының бухгалтерлік есебін, басқа ақпарат көздерін жетілдіру арқылы алып тастау ұзақ перспективадағы маңызды мақсат болып табылады.

Қазіргі кезде активтер көлеміндегі басқа өзгерістер шотын жасау кезінде алынған нәтижелер шарасыз тәжірибелік және жақындатылған сипатқа ие болады, бірақ бұл кезең тек Қазақстан емес, Достастық елдерінің мамандарына аз таныс облыстағы тәжірибені жинақтау үшін және ақпаратқа қойылатын талаптарды дұрыс түсіну үшін қажет. 
Тәжірибе жинақтау кезеңінде жалпы ережелер ретінде келесілерді қабылдау қажет:

· нақты топтамаларға қажет ақпараттың жоқ болуы кезінде, әсіресе  қаржы активтері үшін, бұл кезеңде бөлек қаржы құралдарды топтамай, сөйтіп активтер көлеміндегі басқа өзгерістер шотының ең болмаса қаржы активтерінің негізгі санаттары бойынша жасалуын қамтамасыз етуге болады (1- қосымшаны қараңыз).

· активтер көлеміндегі басқа өзгерістерді есептеу үшін қажетті болашақта бухгалтерлік есепті, банк және мемлекеттік қаржы статистикасын, басқа ақпарат көздерін институционалды бірліктердің көрсеткіштерді жеңіл құруы үшін жетілдіруге. Бұл үшін көрсеткіштерді келесі түрде ұсыну жөн:

	Активтердің кезең басына құны

	Негізгі капиталдың жалпы жинақталуы:

	...........................түсу

	...........................есептен шығу

	Активтер құнының өзгерісі (бағалардың инфляциялық тербелуіне байланысты)

	Активтер көлеміндегі басқа өзгерістер (операциялыққа жатпайтын)

	Активтердің кезең соңына құны

	Алынған пайыздар (егер бұл көрсеткіш орын алса)

	төленген алымдар  (егер бұл көрсеткіш орын алса)

	Қолдану үшін төлеуге есептелген пайыздар (егер бұл көрсеткіш орын алса)


· қаржы активтерінің секторлық топталуы туралы ақпараттың жоқ болуы немесе жеткіліксіздігінде, елдегі әр қаржы құралымен болып жатқан нақты жағдайлар туралы жалпы көріністің негізінде, оны сараптама жолымен сәйкес ведомстволардың мамандарымен кеңесу нәтижесінде есептеу қажет.
Бөлек институционалды секторлар бойынша активтер көлеміндегі басқа өзгерістер шотының көрсеткіштерін анықтау үшін ақпарат көздерінің жалпы сипаттамасы
Қаржылық емес кәсіпорындар секторы
Қаржылық емес активтердің құндық өзгерісін сипаттайтын бөлек көрсеткіштер статистикалық есептің келесі нысандарында бар:

«Негізгі құралдар мен материалдық емес активтердің барлығы және қозғалысы туралы есеп» № 11 (жылдық) нысан;


«Кіші кәсіпорындар қызметінің негізгі көрсеткіштері» № 2-МП (жылдық) нысан;

№ 11 және № 2 статистикалық нысандарда төтенше жағдайлар салдарынан активтердің есептен шығуы бойынша ақпарат бар. Есеп субъектілердің қаржы-шаруашылық қызметінің бухгалтерлік есебі негізінде құрылады.


Статистикалық есептілікті активтер көлеміндегі басқа өзгерістер шотын қаржылық емес активтер бойынша құру үшін ақпарат көзі ретінде пайдалану келесі жағдайлармен қиындатылған:

· тәжірибеде статистикалық есептілікпен кәсіпорындарды түрлі деңгейде қамту орын алады;

· «құндық өзгеріс» көрсеткіші статистикалық есептілікке тек қана 2001 жылдан бастап енгізілді;

· экономикаға маңызды табиғи қорларды өлшеу (бақылау) тек қана натуралды мәнде шаруашылық субъектілерінсіз (кәсіпорындармен) жүргізіледі.    
Қаржы мекемелерінің секторы
Қаржы мекемелер қызметі спецификасының әркелкілігін есепке ала отыра, активтер көлеміндегі басқа өзгерістер шотын бұл сектор үшін келесі подсекторларды белгілеумен құру орынды:

· Ұлттық Банк;

· екінші деңгейлі коммерциялық банкілер;

· сақтандыру ұйымдары;

· зейнетақы қорлары;

· басқа қаржы банкілік емес мекемелер.

Активтер көлеміндегі басқа өзгерістер шотын қаржы мекемелері бойынша құру кезінде ақпараттың негізгі көзі болып мына мекемелердің бухгалтерлік есептіліктері табылады: Ұлттық банкі мен коммерциялық банкілер (екінші деңгейлі банкілер), сақтандыру компаниялары, зейнетақы қорлары, қаржы компаниялары, инвестициялық қорлар және т.б.

Бірқатар жағдайларда бухгалтерлік есептің ҰШЖ талаптарына сәйкес келмеуіне байланысты жалпы проблемалардан басқа, Қазақстанда соңғы кезде қызметі өте қызу дамып жатқан бұл сектор статистикалық есеппен қамтуда ерекше артта қалу сипатталады. Мұнымен бірге бұл мекемелердің қаржы активтері мен міндеттемелерінің қозғалысы туралы ақпарат активтердің көлеміндегі басқа өзгерістер шотын құру үшін өте маңызды және олардың есептелмеуі алынған нәтижелерді едәуір бұрмалауы мүмкін.
Төменде қаржы мекемелері секторының бөлек кіші секторлары және қаржы құралдарының санаттары бойынша ақпарат көздері және мәліметтерді алу әдістері қарастырылған.
Ұлттық банк және коммерциялық (екінші деңгейлі) банкілер.
Активтердің көлеміндегі басқа өзгерістер шотын қаржы активтері/пассивтері бойынша құру үшін Ұлттық Банкі және коммерциялық банкілер үшін функциялары арасында кейбір айырмашылықтары бар болғанымен, көп ортақ сипаттары бар бухгалтерлік есептерінде бар. Сондықтан бұл екі кіші сектор бірге қарастырылады, бірақ дегенмен жоғарыда айтылғандай, активтер көлеміндегі басқа өзгерістер шотын құру кезінде оларды бөлу қажет.

Активтер көлеміндегі басқа өзгерістер шотын құру үшін құнның бағамдық және бағалық тербелістер нәтижесінде қаржы талаптары мен міндеттемелерінің өзгерісі туралы мәліметтер қолданылады. Бірақ қазіргі кезде аталған көрсеткіштер сыртқы экономика бойынша қысқаша көрсетіледі, яғни әлемнің басқа елдеріне байланысты. Бұл операцияларды ішкі экономика бойынша көрсету үшін осы заманғы есеп жағдайына байланысты қиындатылған сәйкес есептілікті жүргізу қажет.

Сақтандыру ұйымдары, зейнетақы қорлары, басқа қаржылық банкілік емес мекемелер
Сақтандыру ұйымдарының қызметі туралы статистикалық есептілікте негізінде олардың табыстары мен шығыстары көрсетіледі, ал қаржы активтері мен міндеттемелердің қозғалысы туралы мәліметтер және операциялық емес құндық өзгерістер туралы ақпарат тәжірибеде мүлдем жоқ.

Активтер көлеміндегі басқа өзгерістер шотын құру кезінде сақтандыру ұйымдары бойынша банкілік есептіліктегі (банкілердің бухгалтерлік балансы, «Кредиттік және есептік операциялар» бөлімі), қаржылық емес және басқа ұйымдардың  мүліктік және жеке сақтандыру есеп бөліміндегі ақпаратты есепке алу қажет. 
Үй шаруашылықтарына қызмет көрсететін коммерциялық емес ұйымдар секторы
Қаржының жоқтығынан аталған сектор бойынша қажетті іріктеп тексеру жүргізу мүмкіндігі жоқ. Шамаланған қайта бағалау бойынша құнның операциялық емес бағалық өзгерістері республика масштабында шағын, себебі есеп ұлттық валютада жүргізіледі.

 Үй шаруашылықтарына қызмет көрсететін коммерциялық емес ұйымдар секторы бойынша активтер көлеміндегі басқа өзгерістер шотын құру үшін қажетті ақпарат оларға жататын бірліктердің бухгалтерлік есептіліктерінде бар. Бұл есептілік қаржылық емес кәсіпорындар пайдаланатыны іспеттес, сондықтан бұл сектордың қаржы активтері мен міндеттемелерінің өзгерісі туралы мәліметтерді көрсеткенде, «Қаржылық емес кәсіпорындар» бөлімінде көрсетілген нұсқаулықтарды басшылыққа алу қажет.
Банкілік баланстың сәйкес шоттарында көрсетілетін қоғамдық ұйымдар мен қорлардың депозиттерінің өзгерісі туралы ақпаратты есепке алу қажет («Қаржылық мекемелер секторы» бөлімін қара).

Өз қызметкерлеріне әлеуметтік-мәдени қызметтер көрсететін кәсіпорындар мен ұйымдардың бөлімшелері институционалды бірліктер болып табылмайды және олардың қаржы активтері мен міндеттемелері олар жататын бірліктердің қаржы активтері мен міндеттемелер құрамында көрсетіледі және бұл бірліктер жататын секторлардың қаржы шоттарында есептеледі.

Үй шаруашылықтарының секторы
Ақпараттық қамтамасыз ету тұрғысынан бұл сектордың ерекшелігі оның қаржы активтері қозғалысы мен міндеттемелері туралы мәліметтерді негізінде сараптама жолымен, тек қана кейбіреуін басқа секторларға жататын және үй шаруашылықтарының контрагенттері болып табылатын кәсіпорындар мен ұйымдардың есептілігінен алуға болады.

Монетарлы алтын және қарыз алудың арнайы құқықтары – қаржы құралдарының бұл санаты үй шаруашылықтарында жоқ. 

Шетелдік валютадағы қолдағы бар ақшаның құндық өлшемі үй шаруашылықтарының қайта бағалау шотында оның активтерінің операциялық емес өзгерісі ретінде көрсетіледі. Шетел валютасындағы қолдағы бар ақшаның өзгеруі қолдағы бар шетел валютасының жалпы сараптама бағасы мен оның халықтың ақшалай табыстар мен шығыстар балансынан ішкі экономиканың басқа секторларындағы өзгерістер айырмасы немесе қолдағы ақшалай эмиссия (банк жүйесі жинақ балансының мәліметтері бойынша) және қалған әлемді қоса алғанда шет ел валютасындағы қолдағы ақшаның өзгерісі жалпы көлемінің арасындағы айырмашылық ретінде анықталады.
 Бұл мәліметтерді басқа есептіліктің мәліметтерімен салыстыру қажет және анағұрлым сәйкессіздіктер болған жағдайда олардың себептерін талдау және аса сенімді көзді таңдау қажет.

Мемлекеттік басқару секторы
Бюджет есебінде тұрған мекемелер мен ұйымдар жоғарыда тұрған министрліктер мен ведомстволарға активтер қозғалысы және материалды құндылықтар туралы Н № 5 «Активтердің қозғалысы туралы есеп», Н № 6 «Материалды құндылықтардың қозғалысы туралы есеп» нысандары бойынша бухгалтерлік есептер береді.
Министрліктер мен ведомстволар бұл бухгалтерлік есептерді жалпылайды және Қаржы министрлігіне жиынтық есептерді бағыттар бойынша топталған жіктелімге сәйкес бөлек блоктар бойынша жібереді: білім, мәдениет, ғылым, денсаулық сақтау, дене шынықтыру, әлеуметтік қамтамасыз ету, мемлекеттік басқару органдары, соттар, прокуратура, басқа шығындар.

Мемлекеттік бюджеттен тыс қорлар сонымен бірге активтер мен құндылықтардың қозғалысы туралы есептерді Қаржы министрлігіне береді. 

Сөйтіп, мемлекеттік басқару секторының қаржылық емес активтердің қозғалысы және міндеттемелері туралы барлық ақпарат Қаржы министрлігінде жиналады. Бірақ олармен құрылатын активтер мен құндылықтардың қозғалысы туралы есепте активтер көлеміндегі басқа өзгерістер шотын құрудағы қажетті ақпарат жоқ, сондықтан қазіргі кезде ҚРСА жоғарыда аталған қолданыстағы нысандарды № 11 нысаны бойынша «бағалардың (инфляциялық) тербелістері нәтижесіндегі құндық өзгеріс және активтердің көлеміндегі басқа өзгерістер» көрсеткіштеріне қосты.

Аталған сектордың қаржы операциялары туралы ақпараттың анағұрлым көлемі банкілердің бухгалтерлік баланстарында және төлем балансында бар. Бірақ бұл мәліметтерді пайдалану кезінде мемлекеттік басқару органдар секторына жататын мәліметтерді бөліп шығарумен қиыншылықтар туындайды. 

     Тұқымдық, сүтті, сүйретпе мал және т.с.с.

      Басқа материалды емес негізгі қорлар

  Материалды айналым құралдарының қорлары

   Шикізат пен материалдар

   Аяқталмаған өндіріс
     Егілетін активтер бойынша аяқталмаған өндіріс
     Аяқталмаған өндірістің басқа түрлері

   Дайын өнім

   Қайта сатуға арналған тауарлар

  Құндылықтар

   Бағалы металдар және тастар

    Антиквариат және басқа өнер туындылары

    Басқа құндылықтар

 Өндірілмеген активтер

  Материалды өндірілмейтін активтер

   Жер

     Ғимараттар мен имараттардың астындағы жер

     Егілетін жерлер

     Жер және рекреациялық мақсаттарға пайдаланылатын шалағай сулар

     Өзге де жерлер және ондағы шалғай сулар

   Жер қойнауының ресурстары

     Көмір, мұнай және табиғи газ қорлары

     Рудалы пайдалы қазбалардың қорлары

     Рудалық емес пайдалы қазбалардың қорлары

   Егілмейтін биологиялық ресурстар

   Су ресурстары

 Материалды емес өндірілмеген активтер

    Патенттеу объектілері

    Жалға алу туралы шарттар және беру құқығымен өзге де келісімшарттар
    Сатып алынған іскерлік байланыстар мен атақтың шартты құны

    Өзге де материалды емес өндірілмеген активтер

3-қосымша

Бөлек көрсеткіштердің сипаттамалары

	1. Қаржылық емес активтер
	Институционалды бірліктер меншік құқықтарын орнататын объектілер және оларды иелену және пайдаланудан нақты мерзім ішінде олардың иелері экономикалық табыс табуы мүмкін.

	Өндірілген 

активтер
	Өндірістік үдерістің өнімі ретінде құрылған активтер

	-негізгі қорлар
	Экономикада айнымас натуралды-заттай түрде бір рет немесе ұдайы пйдаланылатын, келе-келе өз құнын жасалатын өнімдер мен қызметтерге беретін ұлттық байлықтың бөлігі. Есеп және статистика тәжірибесінде негізгі қорларға қызмет мерзімі бір жылдан кем емес және қор құратын салалардың өнімдер бағаларының динамикасына байланысты орнатылатын құны нақты көлемнен жоғары объектілер жатады.

	-материалды айналым құралдарының қорлары
	Өндірушіде қайта өңделгенше, сатылып, басқа бірліктерге жеткізілгенге дейін немесе басқа жолдармен пайдаланылатын өнім қорлары, сонымен қатар басқа бірліктерден сатып алынған және өндірісте қолдануға немесе бұдан әрі қайта өңдеусіз қайта сатуға арналған өнімдер қорлары. Оларға: шикізат, материалдар, жанармай, жем, тұқым және басқа материалды құндылықтар, аяқталмаған құрылыс және өз өндірісінің жартылай фабрикаттары, дайын өнімдер, қайта сатуға арналған тауарлар жатады.

	-құндылықтар
	Негізінде өндірісте немесе тұтынуға пайдаланылмайтын, нақты құны жоғарылайды (кем дегенде төмендемейді) деп күтілетін, уақыт өте келе тұрақты жағдайда сапасы бұзылмайтын және негізінде құнды сақтау үшін сатып алынатын және сақталатын өндірілген активтер. Құндылықтарға бағалы металдар мен тастар, антиквариат, басқа өнер туындылары және басқа құндылықтар жатады.

	Өндірілмеген активтер
	Өндіріс үдерісінің нәтижесі болып табылмайды.

	-материалды өндірілмеген активтер
	Меншік құқықтары бекітілуі және берілуі мүмкін табиғи тектес өндірілмеген активтер. Бұл санатқа меншік құқығы бекітілмеген және бекітілуі мүмкін емес экологиялық активтер жатқызылмайды ( мысалы, ашық теңіз немесе әуе кеңістігі). Оларға жер, жер қойнауының ресурстары, егілмейтін биологиялық, су ресурстары жатады.

	-материалды емес өндірілмеген активтер
	Қоғам құрған теориялық құрылымдар болып табылатын өндірілмеген активтер. Олар заңды немесе патент беру немесе нақты экономикалық пайданы үшінші жаққа беру секілді есептік іс-әрекеттермен расталған. Олардың кейбіреуі иелеріне нақты бір немесе басқа қызмет түрлерімен айналысуға, мұндай қызмет түрінен тек қана иесінің рұқсатынан басқа, барлық басқа институционалды бірліктерді алып тастауға құқық береді. Бұл санатқа патенттеу объектілері, жалға алу туралы келісімдер және беру құқығымен басқа келісімшарттар, алынған «гудвилл» және басқа да материалды өндірілмеген активтер.

	в. Қаржылық актив/пассивтер
	Институционалды бірліктердің меншік құқығы бекітілген (индивидуалды немесе ұжымдық) және оларды иелену немесе пайдалану нақты уақыт мерзімінде иелеріне экономикалық пайда әкелуі мүмкін объектілер; бұл активтер (монетарлы алтын мен арнайы қарыз алу құқығынан басқа) Жүйедегі басқа активтерден айырмашылығы басқа институционалды бірліктерде корреспонделетін пассивтер (міндеттемелер) бар.

	Монетарлы алтын
	Монетарлы алтын – ақша-кредиттік реттеу органдарына немесе олардың бақылауындағы  институционалды бірліктерге жататын және олармен қаржы активі ретінде немесе шетелдік (валюталық) резервтің компоненті ретінде сақталады. Басқа бір бірлікпен сақталатын басқа алтын (соның ішінде ақша-несиелік басқарма органдары сақтайтын резервтік емес алтын және орталық банкіден басқа қаржы мекемелері сақтайтын алтын) тауар ретінде, материалды айналым құралдар қорларының санатында немесе құндылықтар санатында қарастырылады. 

	Қарыз алудың арнайы құқықтары (ҚАҚ)
	Ұстаушылары болып ХВҚ мүше-елдердің орталық банкілері табылатын ХВҚ халықаралық резервтік активтері. Олар басқа резервтік активтерді (шетелдік валюта) алу құқығын білдіреді.

	Қолдағы валюта және депозиттер
	Төлем жасау үшін пайдаланылатын немесе кең мағынадағы ақша көрсеткішіне қосылуы мүмкін қаржы активтері. Қолдағы валюта – төлем жасау үшін пайдаланылатын қолданыстағы банкноталар мен монеталар. 

	Акциялардан басқа құнды қағаздар
	Қаржы нарықтарында айналатын және ұстаушыларына шартсыз нақты мерзімде (вексель) нақты бекітілген соманы алуға құқық беретін немесе бекітілген ақшалай табыс алуға немесе шарт бойынша анықталатын ауыспалы табыс (облигациялар және қамтылмаған қарыз міндеттемелері) алу құқығын беретін қаржы активтері.

	Кредиттер мен қарыздар
	Айналымсыз құжатпен расталатын немесе кредитор сәйкес мәмілені растайтын ешбір құнды қағаз алмайтын қаражаттың кредиторлармен тікелей дебиторларға ссудаға берген кездегі пайда болатын қаржы активтері.

	Акциялар және капиталға қатысудың басқа түрлері
	Корпоративтік кәсіпорындардың қалдық құнына міндеттемелерді растайтын (барлық кредиторлардың талаптарын орындағаннан кейінгі) құжаттар және есептік жазбалар болып табылатын қаржы активтері.

	Сақтандыру техникалық резервтері
	Орны толтырылмаған тәуекелді жабуға арналған резервтер, табысқа қатысумен сақтандыру бойынша резервтер, сыйақылардың алдын ала төленуі және реттелмеген талаптарды жабуға резервтер болып табылатын қаржы активтері.

	Басқа дебиторлық/кредиторлық берешек
	Коммерциялық кредиттер және аванстар, сонымен қатар алынуға немесе төленуге тиісті басқа сомалардан тұратын қаржы активтері.

